
ABBOZZ TA’ DIGRIET LEĠIŻLATTIV DWAR IR-REGOLI TAL-INDIKAZZJONI OBBLIGATORJA FUQ IT-TIKKETTA TAL-POST U TAL-INDIRIZZ TAL-ISTABBILIMENT TA’ MANIFATTURA JEW, JEKK DIFFERENTI, TAL-IPPAKKJAR, SKONT L-ARTIKOLU 5 TAL-LIĠI NRU 170 TAT-12 TA’ AWWISSU 2016 - IL-LIĠI TA’ DELEGA EWROPEA TAL-2015
IL-PRESIDENT TAR-REPUBBLIKA
WARA LI KKUNSIDRA l-Artikoli 76 u 87 tal-Kostituzzjoni;
WARA LI KKUNSIDRA l-Liġi Nru 689 tal-24 ta’ Novembru 1981, dwar emendi fis-sistema penali;
WARA LI KKUNSIDRA l-Liġi Nru 400 tat-23 ta’ Awwissu 1988, dwar ir-regoli dwar l-attività tal-Gvern u l-organizzazzjoni tal-Kunsill tal-Ministri u, b’mod partikolari, l-Artikolu 14;
WARA LI KKUNSIDRA d-Digriet Leġiżlattiv Nru 109 tas-27 ta’ Jannar 1992, dwar l-implimentazzjoni tad-Direttiva 89/395/KEE u d-Direttiva 89/396/KEE dwar l-ittikkettjar, il-preżentazzjoni u r-reklamar tal-oġġetti tal-ikel u, b’mod partikolari, l-Artikoli 3, 11 u 18;
WARA LI KKUNSIDRA r-Regolament Nru (KE) 178/2002 tal-Parlament Ewropew u tal-Kunsill tat-28 ta’ Jannar 2002 li jistabilixxi l-prinċipji ġenerali u l-ħtiġijiet tal-liġi dwar l-ikel, li jistabilixxi l-Awtorità Ewropea dwar is-Sigurtà fl-Ikel u jistabbilixxi l-proċeduri fi kwistjonijiet ta’sigurtà tal-ikel;
WARA LI KKUNSIDRA r-Regolament Nru (KE) 853/2004 tal-Parlament Ewropew u tal-Kunsill tad-29 ta’ April 2004 li jistabbilixi ċerti regoli speċifiċi ta’iġjene għall-ikel li joriġina mill-annimali;
WARA LI KKUNSIDRA r-Regolament (KE) Nru 854/2004 tal-Parlament Ewropew u tal-Kunsill tad-29 ta’ April 2004, li jippreskrivi regoli speċifiċi għall-organizzazzjoni ta’ kontrolli uffiċjali fuq prodotti li joriġiniw mill-annimali maħsuba għall-konsum uman;
WARA LI KKUNSIDRA r-Regolament (UE) Nru 1169/2011 tal-Parlament Ewropew u tal-Kunsill tal-25 ta’ Ottubru 2011 dwar l-għoti ta’ informazzjoni dwar l-ikel lill-konsumaturi, li jemenda r-Regolamenti (KE) Nru 1924/2006 u Nru 1925/2006 tal-Parlament Ewropew u tal-Kunsill u li jħassar id-Direttiva tal-Kummissjoni 87/250/KEE, id-Direttiva tal-Kunsill 90/496/KEE, id-Direttiva tal-Kummissjoni 1999/10/KE, id-Direttiva 2000/13/KE tal-Parlament Ewropew u tal-Kunsill, id-Direttivi tal-Kummissjoni 2002/67/KE u 2008/5/KE u r-Regolament tal-Kummissjoni (KE) Nru 608/2004;
WARA LI KKUNSIDRA d-Direttiva 2015/1535 tal-Parlament Ewropew u tal-Kunsill tad-9 ta’ Settembru 2015 li tistabbilixxi proċedura għall-għoti ta’ informazzjoni fil-qasam tar-regolamenti tekniċi u tar-regoli dwar is-servizzi tas-Soċjetà tal-Informatika;
WARA LI KKUNSIDRA ir-Regolament (UE) Nru 1308/2013 tal-Parlament Ewropew u tal-Kunsill tas-17 ta’ Diċembru 2013 li jistabbilixxi organizzazzjoni komuni tas-swieq fi prodotti agrikoli u li jħassar ir-Regolamenti tal-Kunsill (KEE) Nru 922/72, (KEE) Nru 234/79, (KE) Nru 1037/2001 u (KE) Nru 1234/2007 u, b’mod partikolari, l-Artikolu 119;
WARA LI KKUNSIDRA l-Liġi tal-24 ta’ Diċembru 2012, Nru 234, li tistabbilixxi r-regoli ġenerali dwar il-parteċipazzjoni tal-Italja fil-formazzjoni u l-implimentazzjoni tal-leġiżlazzjoni u l-politiki tal-Unjoni Ewropea u, b’mod partikolari, l-Artikoli 31 u 32;
WARA LI KKUNSIDRA l-Liġi tat-12 ta’ Awwissu 2016, Nru 170, dwar delega lill-Gvern għall-implimentazzjoni tad-direttivi Ewropej u l-implimentazzjoni ta’ atti oħra tal-Unjoni Ewropea - l-Att ta’ Delega Ewropew 2015, u, b’mod partikolari, l-Artikolu 5; 
WARA LI KKUNSIDRA r-riżoluzzjoni preliminari tal-Kunsill tal-Ministri, adottata fil-laqgħa ta’ …;
WARA LI KISEB l-opinjoni tal-Konferenza Permanenti għar-relazzjonijiet bejn l-Istat, ir-Reġjuni u l-Provinċji awtonomi ta’ Trento u Bolzano fil-laqgħa ta’ ......;
WARA LI KISEB l-opinjonijiet tal-Kumitati kompetenti tal-Kamra tad-Deputati u tas-Senat tar-Repubblika;
WARA LI KKUNSIDRA d-deliberazzjoni tal-Kunsill tal-Ministri, adottata fil-laqgħa ta’ .......;
FUQ IL-PROPOSTA tal-President tal-Kunsill tal-Ministri u tal-Ministri tal-Iżvilupp Ekonomiku, tas-Saħħa u tal-Agrikoltura, l-Ikel u l-Forestrija, bi ftehim mal-Ministru tal-Ekonomija u l-Finanzi u l-Ministru tal-Ġustizzja;
JOĦROĠ
id-Digriet Leġiżlattiv li ġej
ART. 1
(Kamp ta’ applikazzjoni)
1. Dan id-Digriet Leġiżlattiv fih dispożizzjonijiet dwar l-għoti ta’ informazzjoni dwar l-ikel lill-konsumaturi skont ir-Regolament (UE) Nru 1169/2011 tal-Parlament Ewropew u tal-Kunsill tal-25 ta’ Ottubru 2011, li jiggarantixxu l-informazzjoni korretta u kompluta lill-konsumatur u t-traċċabbiltà tal-ikel mill-korpi superviżorji, kif ukoll il-protezzjoni tas-saħħa.
2. Jibqgħu soġġetti għad-disposizzjonijiet tal-Artikolu 119 tar-Regolament (UE) Nru 1308/2013, dwar it-ittikkettar u l-preżentazzjoni obbligatorji tal-prodotti elenkati fl-Anness VII, il-Parti II, il-punti 1 sa 11, 13, 15 u 16, ikkummerċjalizzati fl-Unjoni Ewropea jew għall-esportazzjoni.
ART. 2
(Definizzjonijiet)
1. Għall-finijiet ta’ dan id-Digriet, japplikaw id-definizzjonijiet ta’“ikel” fl-Artikolu 2 tar-Regolament (KE) Nru 178/2002 tal-Parlament Ewropew u tal-Kunsill tat-28 ta’ Jannar 2002, u “negozju tal-ikel”, “operatur ta’ negozju tal-ikel”, “konsumatur finali” stabbiliti fl-Artikolu 3, Nri 2), 3) u 18) tar-regolament imsemmi.
ART. 3
(Obbligu għall-indikazzjoni fuq it-tikketta tal-post tal-istabbiliment ta’ manifattura jew, jekk differenti, tal-ippakkjar)
l. Il-prodotti tal-ikel ippakkjati minn qabel maħsuba għall-konsumatur finali jew għall-massa għandu jkollhom fuq l-ippakkjar jew fuq it-tikketta mwaħħla magħhom indikazzjoni tal-post tal-istabbiliment ta’manifattura jew, jekk differenti, tal-ippakkjar, mingħajr ħsara għad-dispożizzjonijiet tal-Artikoli 9 u 10 tar-Regolament (UE) Nru 1169/2011.
2. L-ikel ippakkjat minn qabel maħsub għall-massa biex ikun ippreparat, ipproċessat, maqsum jew maqtugħ kif ukoll il-prodotti ppakkjati minn qabel ikkummerċjalizzati fi stadju qabel il-bejgħ lill-konsumatur finali jistgħu juru l-indikazzjoni msemmija fil-paragrafu 1 fuq id-dokumenti kummerċja, sakemm dawn id-dokumenti jakkumpanjaw l-ikel li jirreferu għalih jew ikunu ntbagħtu qabel jew fl-istess ħin mal-kunsinna.
ART. 4
(Post tal-istabbiliment ta’ manifattura jew, jekk differenti, l-ippakkjar)
l. Il-post tal-istabbiliment ta’ manifattura jew, jekk differenti, tal-ippakkjar, imsemmi fl-Artikolu 3 ta’dan id-Digriet, huwa identifikat mill-post u mill-indirizz tal-istabbiliment. 
2. L-indirizz tal-post tal-istabbiliment jista’ jitħalla barra jekk l-indikazzjoni tal-post tippermetti l-identifikazzjoni faċli u immedjata tal-istabbiliment.
3. L-indikazzjoni msemmija fil-paragrafu 1 tista’ titħalla barra fil-każ li:
a) il-post tal-istabbiliment ta’ manifattura, jew jekk differenti, tal-ippakkjar jikkoinċidi mal-post indikat diġà fuq it-tikketta skont l-Artikolu 9, il-paragrafu l(h) tar-Regolament (UE) Nru 1169/2011;
b) il-prodotti ppakkjati minn qabel ikollhom il-marka ta’ identifikazzjoni msemmija fir-Regolament Nru (KE) 853/2004 tal-Parlament Ewropew u tal-Kunsill tad-29 ta’ April 2004 jew il-marka tas-saħħa skont ir-Regolament (KE) Nru 854/2004 tal-Parlament Ewropew u tal-Kunsill tad-29 ta’ April 2004;
c) il-marka tkun tinkludi indikazzjoni tal-post tal-istabbiliment. 
4. Jekk l-operatur tan-negozju tal-ikel responsabbli għall-informazzjoni fuq l-ikel ikollu aktar stabbilimenti, huwa permess li jindika l-istabbilimenti kollha sakemm dak effettiv ikun enfasizzat bl-ippanċjar jew sinjal ieħor.
5. L-indikazzjoni tal-post tal-istabbiliment ta’ manifattura jew, jekk differenti, tal-ippakkjar tkun murija fuq it-tikketta skont il-mod ta’preżentazzjoni tal-indikazzjonijiet obbligatorji stipulati fl-Artikolu 13 tar-Regolament (UE) Nru 1169/2011.
ART. 5
(Sanzjonijiet)
l. Sakemm l-att ma jikkostitwixxix reat, kull min, meħtieġ bil-liġi, u bi ksur tal-Artikolu 3 ta’ dan id-Digriet, ma jpoġġix fuq l-ippakkjar minn qabel jew fuq tikketta mwaħħla miegħu jew, fil-każijiet stipulati fil-paragrafu 2 tal-istess artikolu, fuq id-dokumenti kummerċjali l-post tal-istabbiliment ta’ manifattura jew, jekk differenti, tal-ippakkjar tal-prodotti tal-ikel ippakkjati minn qabel, huwa soġġett għall-ħlas ta’ penali amministrattiva ta’somma minn EUR 2 000 sa EUR 18 000.
2. Sakemm l-att ma jikkostitwixxix reat, kull min, meħtieġ bil-liġi, u bi ksur tal-Artikolu 4, il-paragrafu 4 ta’ dan id-Digriet, fil-każ li n-negozju jkollu aktar stabbilimenti, ma jenfasizzax dak effettiv permezz ta’ ppanċjar jew sinjal ieħor huwa soġġett għall-ħlas ta’ penali amministrattiva ta’somma minn EUR 2 000 sa EUR 18 000.
3. Sakemm l-att ma jikkostitwixxix reat, kull min, meħtieġ bil-liġi, u bi ksur tal-Artikolu 4, il-paragrafu 5 ta’ dan id-Digriet, ma juriex fit-tikketta l-indikazzjoni tal-post tal-istabbiliment ta’ manifattura jew, jekk differenti, tal-ippakkjar, skont il-mod ta’preżentazzjoni tal-indikazzjonijiet obbligatorji stipulati fl-Artikolu 13 tar-Regolament (UE) Nru 1169/2011 huwa soġġett għall-ħlas ta’ penali amministrattiva ta’somma minn EUR 1,000 sa EUR 8,000.
ART. 6
(L-awtorità kompetenti)
1. L-Ispettorat Ċentrali tal-protezzjoni tal-kwalità u r-ripressjoni tal-frodi tal-prodotti agroalimentari tal-Ministeru tal-Agrikoltura, l-Ikel u l-Forestrija huwa maħtur bħala l-awtorità kompetenti għall-impożizzjoni ta’penali amministrattivi stipulati f’dan id-Digriet Leġiżlattiv. Dan mingħajr ħsara għall-kompetenzi attribwibbli, skont il-leġiżlazzjoni attwali, lill-awtoritajiet mogħtija s-setgħa li jinvestigaw il-ksur.
2. Il-ħlas tal-ammonti dovuti għall-penali amministrattivi stipulati f’dan id-Digriet għandu jsir fit-Teżor tal-Istat kompetenti fit-territorju fuq kapitolu dedikat tal-Kapitolu XVII tal-baġit tal-Istat.
3. Ħamsin fil-mija tad-dħul mill-ħlas tal-penali amministrattivi akkumulati fuq il-kapitolu tal-baġit tal-Istat imsemmija fil-paragrafu 2 huwa assenjat mill-ġdid, għal sehem ta’35 fil-mija, għal kapitolu dedolat tal-baġit tal-Istati tal-Ministeru tal-Agrikoltura, l-Ikel u l-Forestrija, u għal sehem ta’ 15 fil-mija, għal kapitolu dedikat tal-baġit tal-Ministeru tas-Saħħa, għat-titjib tal-effiċjenza u l-effikaċja tal-attivitajiet ta’ kontroll u superviżjoni tal-Ministeri msemmija hawn fuq.
4. Il-Ministru tal-Ekonomija u l-Finanzi huwa awtorizzat li jistabbilixxi, permezz ta’ digriet, il-bidliet baġitarji meħtieġa.
ART. 7
(Klawżola ta’ rikonoxximent reċiproku)
l. Id-dispożizzjonijiet ta’ dan id-Digriet ma japplikawx għall-prodotti tal-ikel ippakkjati minn qabel skont ir-Regolament (UE) Nru 1169/2011, li ġejjin minn Stat Membru ieħor tal-Unjoni Ewropea jew mit-Turkija jew għal prodotti li joriġinaw minn Stat Membru tal-Assoċjazzjoni Ewropea tal-Kummerċ Ħieles (EFTA), parti kontraenti tal-Ftehim dwar iż-Żona Ekonomika Ewropea (ŻEE).
ART. 8
(Dispożizzjonijiet tranżitorji u finali)
1. Id-dispożizzjonijiet ta’ dan id-Digriet għandu jkollhom effett mill-mija u tmenin jum wara d-dħul fis-seħħ tiegħu.
2. L-ikel imqiegħed fis-suq jew ittikkettat bi ksur ta’ dan id-Digriet fil-perjodu msemmi fil-paragrafu 1 jista’ jiġi kkummerċjalizzat sakemm jispiċċaw il-provvisti tal-ikel msemmija hawn fuq.
3. Għad-Digriet Leġiżlattiv Nru 109 tas-27 ta’ Jannar 1992, isiru l-emendi li ġejjin:
a) fl-Artikolu 3, il-paragrafu 1, l-ittra f) titħassar;
b) l-Artikolu 11 jitħassar.
c) fl-Artikolu 18, il-paragrafu 3, il-kelma: “11” titħassar.
ART. 9
(Klawżola ta’ invarjanza finanzjarja)
1. L-implimentazzjoni ta’ dan id-Digriet ma għandhiex tirriżulta f’piżijiet ġodda jew miżjuda fuq il-finanzi pubbliċi.
2. L-awtoritajiet interessati għandhom jissodisfaw l-obbligi imposti fil-limiti tar-riżorsi umani, strumentali u finanzjarji disponibbli skont il-leġiżlazzjoni attwali.
Dan id-Digriet, li jkollu s-siġill tal-Istat, jiddaħħal fil-Gazzetta Uffiċjali tal-atti legali tar-Repubblika Taljana. Huwa obbligatorju għal kulħadd li josservawh u li jpoġġuh taħt osservazzjoni.
